
				এই পাতাটির মুদ্রণ সংশোধন করা প্রয়োজন। 
উপদেশাবলী । । రిrరీ
প্ৰভু দীননাথ, দীনবন্ধু। তুমি সত্য, আমি কিছুই জানি না, তুমিই সত্য, তুমিই সত্য, তুমিই সত্যু।” ”
যে সংসারে সমস্ত দিন তঁার উপাসনা, পূজা, নামগান হয় সেই সংসারই। ধন্য। এইরূপ সংসার করতে হবে ; কেবল কথাতে নয়, চিন্তাতে নয়, কল্পনাতে নয়, যদি প্ৰাণের সহিত তাকে রাজা করতে । পারি। তবেই সংসার ধৰ্ম্মের সংসার। আমার প্রভু পরমেশ্বর আমার সংসারের রাজা এ দেখতে পেলেই জীবন সফল । আমাদের সংসার ধৰ্ম্মের সংসার হউক । পরিবারে পরিবারে তঁর সিংহাসন প্ৰতিষ্ঠিত হউক। জয় প্ৰভু, জয় রাজা, জয় রাজা ; জয় প্ৰভু, জয় রাজা, জয় । মহারাজা, জয় মহারাজা ; তোমারই জয়, তোমারই জয়, তুমিই ধন্য ।
যিনি তঁাকে প্রাপ্ত হন তিনি বলেন, প্ৰভু তোমার জয় হ’ক, আমি মরে যাই। যে ব্যক্তি প্রভুকে পায় সে আর আপনার অস্তিত্ব রাখতে চায় না। তার কিছুই থাকে না, কৰ্ত্ত আমি, জ্ঞানী আমি, সকল যায় কেবল দাস আমি বৰ্ত্তমান থাকে। তিনি নিত্য সত্য। আমার প্রভু কল্পনা নন, কথা নন, তার অজ্ঞায় সমস্ত ব্ৰহ্মাণ্ড চলছে ; স্বৰ্য্য, বায়ু, মেঘ, নদী, সমুদ্র, বৃক্ষ, লতা, সমুদয় প্রাণী আপন আপনি কাৰ্য্য। করছে। আমার প্রভু সামান্য বস্তু নয় যে কথায় প্ৰকাশ করব । তঁাকে দেখা যায় । তিনিই ধৰ্ম্ম, তাতে প্ৰাণ পরিতৃপ্ত হয় । আমি নিতান্তই অনুপযুক্ত, আপনার আশীৰ্ব্বাদ করুন। আমি যেমন করে মায়ের কাছে দাড়াই সেইরূপ র্তার কাছে দাড়াতে পারি। আমার মা, আমার জননী, এ কথা কবে বলবো ? আড়ম্বর চাই না, হে সত্য দেবতা, হে সত্য
দেবতা, সব সত্য হ’ক । আর কিছুই চাই না, তুমিই ধন্য, তুমিই ধন্য ।

